
@) Ured za reviziju institucija u FBiH

OPCINE NOVI TRAVNIK
NEOVISNO REVIZIJSKO MISLJENJE

Osnova za reviziju

Izvrsili smo reviziju finansijskih izvjestaja Opé¢ine Novi Travnik za 2009. godinu (prilozenog bilansa
stanja na dan 31. decembra 2009. godine i odgovarajuceg racuna prihoda i rashoda, izvjestaja o izvrSenju
budzeta za godinu koja se zavrSava na taj dan), te reviziju uskladenosti poslovanja sa vaze¢im zakonskim i
drugim relevantnim propisima i pregleda znacajnih racunovodstvenih politika i drugih napomena uz
finansijske izvjestaje.

Odgovornost rukovodstva

Rukovodstvo Opéine Novi Travnik odgovorno je za izradu i fer prezentovanje finansijskih izvjestaja u
skladu sa posebnim propisima u Federaciji BiH o raunovodstvu i finansijskom izvjeStavanju u javnom
sektoru. Ova odgovornost obuhvata: osmisljavanje, primjenu i odrzavanje internih kontrola koje su
relevantne za pripremu i fer prezentovanje finansijskih izvjestaja koji ne sadrze materijalno znacajne
pogresne iskaze nastale usljed korupcije i prijevare, odabir i primjenu odgovaraju¢ih racunovodstvenih
politika 1 racunovodstvene procjene koje su razumne u danim okolnostima. Rukovodstvo je takoder
odgovorno za uskladenost poslovanja Op¢ine Novi Travnik sa vaze¢im zakonskim i drugim relevantnim
propisima.

Odgovornost revizora

Nasa je odgovornost je da izrazimo misljenja o finansijskim izvjeStajima na osnovu revizije. Reviziju
smo izvrSili u skladu sa Zakonom o reviziji institucija u FBiH ( "SI. novine FBiH", broj 22/06), INTOSAI
revizijskim standardima i Medunarodnim standardima revizije. Ovi standardi nalazu da radimo u skladu sa
etickim zahtjevima i da reviziju planiramo i izvr§imo na nacin koji omogucava da se, u razumnoj mjeri,
uvjerimo da finansijski izvjestaji ne sadrze materijalno znacajne pogresne iskaze, te da je poslovanje
usaglaseno sa vaze¢im zakonskim i drugim relevantnim propisima.

Revizija ukljuCuje provodenje postupaka u cilju pribavljanja revizijskih dokaza o uskladenosti
poslovanja i o iznosima i objavama danim u finansijskim izvjeStajima. Izbor postupka zasnovan je na
revizijskom prosudivanju, ukljucuju¢i procjenu rizika materijalno znac¢ajnih pogresnih iskaza u finansijskim
izvjestajima. Prilikom procjene rizika, revizor razmatra interne kontrole koje su relevantne za pripremu i fer
prezentovanje finansijskih izvjestaja u cilju osmisljavanja revizijskih postupaka koji su odgovarajuéi u
danim okolnostima, ali ne u cilju izraZavanja odvojenog misljenja o efektivnosti internih kontrola. Revizija
takoder ukljucuje ocjenu primijenjenih racunovodstvenih politika i znacajnih procjena izvrSenih od strane
rukovodstva, kao i ocjenu opceg prezentovanja finansijskih izvjestaja.

Smatramo da su pribavljeni revizijski dokazi dovoljni 1 odgovarajuc¢i i da osiguraju osnovu za nase
revizijsko misljenje.

Ured za reviziju institucija u FBiH prvi put obavlja reviziju finansijskih izvjestaja Opc¢ine Novi Travnik
1 ne iskazujemo misljenje o pocetnim stanjima na dan 01.01.2009. godine.

Kvalifikacija:

1. Ne moZemo potvrditi da je izvr§eno adekvatno pracenje izvrSenja BudZeta Opcine jer je
Op¢ina Novi Travnik sa 31.12.2009. godine iskazala deficit u iznosu od 192.886 KM i
time uvecala kumulirani deficit koji je iskazan u iznosu od 466.177 KM. Takoder nije
postupila u skladu sa ¢lanom 17. Zakona o budZetima u FBiH jer prilikom donoSenja
BudzZeta za 2009. godinu nije planirala izvore finansiranja budZetskog deficita koji je sa
31.12.2008. godine iskazan u iznosu od 181.514 KM (Tacka 4.2. I1zvjeStaja).

2. Dodjela sredstva za tekuce grantove (udrugama i udruZenjima) nije vr§ena na temelju
utvrdenih pravila i kriterija u cilju dosljedne primjene pravi¢nosti i transparentnosti
dodjele istih (Tacka 4.4.3. IzvjeStaja).

Neovisno revizijsko misljenje 1



@) Ured za reviziju institucija u FBiH

Misljenje

Po nasem misljenju, osim za efekte koji na finansijske izvjeStaje mogu imati stavke navedene u
prethodnom pasusu, finansijski izvjestaji Opcine Novi Travnik, po svim bitnim pitanjima prikazuju istinito i
objektivno stanje imovine i obaveza na dan 31.12.2009. godine, rezultate poslovanja i izvrSenja budzeta, za
godinu koja se zavrSava na taj dan, u skladu sa prihva¢enim okvirom finansijskog izvjeStavanja tj. Uredbom

o racunovodstvu budzeta u FBiH i Pravilnikom o finansijskog izvjeStavanju i godisnjem obracunu budzeta u
FBIiH.

Finansijsko poslovanje Op¢ine Novi Travnik u toku 2009.godine, osim za napomene navedene u
tackama 1 i 2 u prethodnom pasusu, bilo je u svim materijalno znacajnim aspektima uskladeno sa vaze¢om
zakonskom regulativom.

Sarajevo: 02.07.2010. godine

Zamijenik generalnog revizora Generalni revizor

Branko Kolobari¢, dipl. oec Dr. sc. Ibrahim Okanovié, dipl. oec.

IZVJESTAJ
O OBAVLJENOJ REVIZ1JI FINANSIJSKIH IZVJESTAJA
OPCINE NOVI TRAVNIK
za 2009. godinu

1. uvoD

Opéina Novi Travnik (u daljem tekstu: Opéina) je jedinica lokalne samouprave uspostavljena
zakonom, sa nadleZnostima utvrdenim Ustavom Federacije BiH, Ustavom Srednjobosanskog kantona,
Zakonom o principima lokalne samouprave u Federaciji BiH i Statutom Opcine Novi Travnik. Opéina
samostalno odlucuje o poslovima iz svog samoupravnog djelokruga i podlijeZe samo nadzoru ustavnosti i
zakonitosti ovlastenih drzavnih tijela.

Op¢ina, kao jedinica lokalne samouprave, obavlja poslove kojima se izravno ostvaruju potrebe gradana,
poduzima sve korake u cilju osiguranja zastite prava i sloboda navedenih u Ustavu FBiH, raspolaze i
upravlja opéinskom imovinom, donosi programe razvoja djelatnosti od znacaja za funkcionisanje Opéine,
donosi budzet Opcine, utvrduje politike koristenja i visine naknada za koriStenje javnih dobara, donosi
propise o porezima, naknadama, doprinosima i taksama iz op¢inske nadleznosti, donosi razvojne, prostorne i
urbanisticke programe i planove, donosi odluke o upravljanju i raspolaganju gradevinskim zemljistem
(imovinom), uspostavlja i vrsi inspekcijski nadzor nad izvrSavanjem propisa iz nadleznosti Opcine,
osigurava uspostavljanje premjera i katastra, ureduje lokalni promet, osigurava uredenje naselja, kvaliteta
stanovanja i komunalnih objekata, uspostavlja organizaciju mjesne samouprave, poduzima mjere za
osiguranje javnog reda i mira i druge poslove utvrdene Zakonom o principima lokalne samouprave kao i
poslove prenesene zakonom iz djelokruga zupanije/kantona i federacije.

Organ odlucivanja Op¢ine je Opcinsko vijeCe a nacelnik predstavlja izvr$ni organ Opcine. Nadleznosti
Op¢inskog vijeca 1 naCelnika propisane SU Zakonom o nacelima lokalne samouprave u FBiH i Statutom
Op¢ine. Op¢insko vijece ima 23 vijecnika, koji su kao i nacelnik, izabrani neposredno na lokalnim izborima
na period od 4 godine.

U cilju obavljanja poslova i zadatka iz svoje nadleznosti, Opcina je u skladu sa Pravilnikom o
unutra$njoj organizaciji Organa drzavne sluzbe Opéine Novi Travnik ustrojila organizacione jedinice: ured
nacelnika, sluzba za opcéu upravu i drustvene djelatnosti, sluzba za finansije, privredu i razvoj, sluzba za
imovinsko pravne i geodetske poslove i katastar, sluzba za urbanizam, obnovu i stambeno komunalne
poslove i sluzba za civilnu zastitu.

Na podru¢ju Opéine Novi Travnik osnovane se mijesne zajednice kao obavezan oblik mjesne
samouprave. Mijesne zajednice je osnovalo Opcinsko vijece i iste imaju svojstvo pravnog lica. Sredstva za
rad mjesnih zajednica osiguravaju se u budzetu Op¢ine.

Broj uposlenih u Op¢ini sa 31.12.2009. godine iznosio je 53 uposlenika.

Sjediste Op¢ine je u Novom Travniku, ulica Kralja Tvrtka bb.

2. PREDMET, CILJ | OBIM REVIZIJE

Predmet revizije su finansijski izvjestaji Opé¢ine Novi Travnik za 2009.godinu, pravilnost i uskladenost
poslovanja sa vaze¢im zakonskim i drugim relevantnim propisima.

Cilj revizije finansijskih izvjestaja je da omogu¢i revizoru da izrazi miSljenje o finansijskim
izvjestajima koji su predmet revizije, tj. da li finansijski izvjestaji, u materijalno znaCajnom smislu,
objektivno i istinito prikazuju finansijsko i materijalno stanje Opéine na dan 31.12.2009. godine, izvrSenje
budzeta Opéine za godinu koja se zavrSava na taj dan, da li je poslovanje uskladeno sa vaze¢im zakonskim i
drugim relevantnim propisima, da li je trosenje javnih sredstava namjensko, te jesu li finansijski izvjestaji
sacinjeni u skladu sa posebnim propisima o ra¢unovodstvu i finansijskom izvjestavanju u javnom sektoru.

Revizija je obavljena u skladu sa internim planskim dokumentima revizije, u februaru i julu 2009.
godine.

Obzirom da se revizija obavlja ispitivanjem na bazi uzorka i da postoje inherentna ogranicenja u
racunovodstvenom sistemu 1 sistemu internih kontrola, postoji moguénost da pojedine materijalno znacajne
greske mogu ostati neotkrivene.

3.

REZIME

Izvrsenom revizijom poslovanja Opéine za 2009. godinu konstatovali smo odreden broj propusta i
nepravilnosti, a u cilju otklanjanja istih dali smo sljedece preporuke:

Uspostaviti funkcionalan sistem internih kontrola u cilju efikasnog obavljanja poslova,
smanjenja rizika od namjernih i nenamjernih greSaka, dosljedne primjene zakona i ostalih
propisa i poboljSati vrSenje nadzora nad djelovanjem postojeceg sistema internih kontrola sa
Obavezom izvjeStavanja i poduzimanje mjera za otklanjanje nedostataka u cilju njegovog
konstantnog unapredenja.

Planiranje Budieta visiti u potpunosti u skladu sa ¢lanom 17. Zakona o budietima u FBiH te
prilikom sacinjavanja istog obavezno predvidjeti izvore finansiranja iskazanog deficita.

Dosljedno primjenjivati Zakon o budZetima u FBiH u dijelu koriStenja odobrenih sredstava samo
do visine utvrdene u njegovom Posebnom dijelu.

Planiranje izdataka po osnovu tekucih grantova vrsiti u skladu sa Analitickim kontnim planom
utvrdenim Pravilnikom o knjigovodstvu budZeta u FBiH.

Donijeti pravila i kriterije raspodjele tekucih grantova i postupati u skladu sa istim u cilju
dosljedne primjene pravi¢nosti i transparentnosti dodjele sredstava sa pozicije tekucih grantova.

Donijeti pisani akt o pravilima i kriterijima za dodjelu kapitalnih grantova.

Usvojiti Procedure postupka nabavke roba, vrSenju usluga i ustupanju radova u skladu sa
Smjernicama za uspostavu i jacanje interne kontrole kod budetskih korisnika koji ée regulisati
primjenu svih postupaka nabavki koji se mogu primjenjivati u skladu sa Zakonom o javnim
nabavkama BiH ( ne samo na direktni sporazum).

Postojeci Pravilnik o postupku direktnog sporazuma uskladiti sa Izmjenama i dopunama Zakona
0 javnim nabavkama BiH.

Postupati u cijelosti u skladu sa Zakonom o javnim nabavkama BiH te po zavrSetku postupka
svake nabavke slati izvjeStaj Agenciji za javne nabavke kako je to propisano ¢l.41 navedenog
zakona a obavjestenje o izhboru dobavljaca objavijivati u SluZbenim novinama kako je propisano
Clankom 40. isotg.

Elaborat o popisu salinjavati u cijelosti U skladu sa Pravilniku o knjigovodstvu budeta u FBiH
i Uredbe o racunovodstvu budZeta u FBiH.

Preispitati Ugovor o zakupu poljoprivrednog zemljista a davanje na koristenje poljoprivrednog
zemljista vr§iti u skladu sa procedurama utvrdenim Zakonom o koncesijama Srednjobosanskog
kantona.

Dugorocne obaveze vezano za izvodenje radova na asfaltiranju lokalnih cesta knjigovodstveno
evidentirati u skladu sa élanom 34 Pravilnika o knjigovodstvu budieta u FBiH.

Unos podataka u racunovodstvene knjige koji se odnose na kapitalne grantove mjesnim
zajednicama za asfaltiranje lokalnih puteva vrSiti na temelju uredne i vjerodostojne
knjigovodstvene isprave u skladu sa Uredbom o racunovodstvu budieta u FBiH.

Na temelju Izvjestaja Komisije za popis opdinske imovine i izvrSene procijene iste, investiciona
ulaganja u lokalne puteve knjigovodstveno evidentirati na investicijama u toku.

lzvjesée o reviziji financijskih izvje§éa Opéine Novi Travnik za 2009.g 2

4. NALAZI | PREPORUKE

4.1 Sistem internih kontrola*

IzvrSena je procjena funksioniranja sistema internih kontrola u Op¢ini Novi Travnik, kako bi se uvjerili
da li su uspostavljene interne kontrole, da li osiguravaju potpunu primjenu i uskladenost sa zakonskim
propisima, ta¢nu i potpunu rac¢unovodstvenu evidenciju, kao i ekonomicno, efikasno i efektivno troSenje
javnih sredstava. Odgovornost na uspostavi sistema internih kontrola je na menadzmentu Opéine a temelj
funkcionalnog sistema internih kontrola je postojanje odgovarajuceg kontrolnog okruzenja. Polazni osnov za
uspostavu kontrolnog okruZenja je adekvatna organizacijska struktura i kvalitetni interni akti.

Pravilnikom o unutra$njoj organizaciji Organa drzavne sluzbe Opc¢ine Novi Travnik od 14.08.2008.
godine utvrdena je unutra$nja organizacija i djelokrug rada organizacijskih jedinica tijela uprave. Istim su
utvrdeni poslovi organizacijskih jedinica, broj izvrsitelja u odnosu na odredena radna mijesta, Status
izvrSitelja po radnim mjestima i potrebni uslovi za vrSenje poslova tog radnog mjesta.

Smjernicama za uspostavu i ja¢anje interne kontrole kod budzetskih Korisnika, koje je donio Federalni
ministar finansija, budzetski korisnici na svim nivoima bili su u obavezi donijeti procedure navedene u
Smijernicama, a rukovoditelji budzetskog Korisnika poduzeti mjere za donoSenje svih propisanih procedura.
Utvrdili smo da Op¢ina nije donijela sve procedure u skladu sa Smjernicama pa tako ni Pravilnik o internim
kontrolama-internim kontrolnim postupcima iako je i Zakonom o budzetima u FBiH bila u obavezi donijeti
isti. Pravilnikom o internim kontrolama izmedu ostalog definiSu se i procjenjuju rizici poslovanja i
utvrduju mjere za sprjeCavanje nastajanja nezeljenih deSavanja.

Kada su u pitanju kontrolne aktivnosti, utvrdili smo da se u svim slu¢ajevima ne provode dosljedno
propisane procedure vezane za funkcionisanje sistema internih kontrola, $to je imalo za posljedicu odredene
propuste u provodenju kontrolnih aktivnosti. Propusti se prije svega odnose na postupak izrade i sa¢injavanja
sadrZaja Budzeta jer isti ne sadrzi izvore finansiranja deficita, neadekvatno pracenje izvrSenja budzeta $to je
posljedica ostvarenje viska rashoda nad prihodima, dodjelu sredstava tekucih grantova bez utvrdenih pravila
1 kriterija, evidentiranje dugoro¢nih obaveza nije vrSeno u skladu ¢lanom 34 Pravilnika o knjigovodstvu
budzeta u FBiH, davanje na koriStenje poljoprivrednog zemljiSta nije vrSeno u skladu sa Zakonom o
koncesijama Srednjobosanskog kantona, dugoroéne obaveze vezano za izvodenje radova na asfaltiranju
lokalnih cesta nisu knjigovodstveno evidentirane u skladu sa ¢lanom 34. Pravilnika o knjigovodstvu budzeta
u FBiH, planiranje i knigovodstveno evidentiranje kapitalnig grantova mjesnim zajednicama za asvaltiranje
lokalnih puteva nije vrSeno na osnovu uredne i vjerodostojne dokumentacije, nisu usvojene procedure koje
reguliSu sve postupke nabavki roba, usluga u skladu sa Zakonom o javnim nabavkama, postoje¢i Pravilnik o
postupku direktnog sporazuma nije uskladen sa izmjenama i dopunama navedenog zakona, nije postupano u
potpunosti u skladu sa Zakonom o javnim nabavkama (¢lanak 40 i 41), elaborat o popisu nije sainjen u
cijelosti u skladu sa Pravilniokom o knjigovodstvu i Uredbom o racunovodstvu budzeta u FBiH.

Op¢ina Novi Travnik nije uspostavila adekvatan nadzor nad funkcioniranjem uspostavljenih internih
kontrola.

Uspostaviti funkcionalan sistem internih kontrola u cilju efikasnog obavljanja poslova, smanjenja
rigika od namjernih i nenamjernih greSaka, dosljedne primjene zakona i ostalih propisa i poboljSati
vi§enje nadzora nad djelovanjem postojeceg sistema internih kontrola sa obavezom izvjeStavanja i
poduzimanje mjera za otklanjanje nedostataka u cilju njegovog konstantnog unapredenja.

! Inteme kontrole podrazumijevaju organizaciju, politike i procedure koje proradunski korisnici uvode da bi se osiguralo izvr$avanja
poslova koji su im zakonom i drugim propisima dani u nadleznost, da su resursi koriSteni u skladu sa postavijenim cilievima, da su
programi i planovi za izvrSavanje poslova zasticeni od prevara, gubitaka i loSeg upravijanja, da su na raspolaganju pouzdane i
blagovremene informacije koje se koriste pri izvjeS¢ivanju, podrsci i donoSenju odluka. Isto tako putem inteme kontrole omoguc¢ava se i
otkrivanje greske ili prevare (Sluzbene novine FBiH broj 19/2005)

4.2 Budzet Opcine za 2009. godinu

BudZzet Op¢ine Novi Travnik za 2009. godinu kao i Odluku o izvr§enju BudZeta Opcine Novi Travnik
za 2009. godinu donijelo je Opéinsko vije¢e 20.02.2010.godine. Do usvajanja Budzeta u skladu sa
Zakonom o budzetima u Federaciji BiH, primjenjivala se Odluka o privremenom finansiranju javnih potreba
Op¢ine Novi Travnik u razdoblju januar- mart 2009. godine koju je donijelo Op¢insko vijec¢e 30.12.2008.
godine. Op¢inski nacelnik je 01.07. 2008. godine donio Dokument okvirnog budzeta za period 2009-2011
godina za Op¢inu, koji predstavlja osnov za izradu Nacrta Budzeta op¢ine za 2009godinu.

BudZetom Op¢ine planirani prihodi i primici, rashodi i izdaci iznosili su 5.100.000 KM. Prilikom izrade
BudZeta za 2009. godinu nisu u potpunosti postovane odredbe Zakona o budZetima u FBiH, jer Nacrt
Budzeta ne sadrzi izvore finansiranja budzetskog deficita (nerasporedenog viska rashoda nad prihodima)
koji je sa 31.12.2008.godine iskazan u iznosu od 181.514 KM.

Op¢insko vijeée 28.05.2009. godine je donijelo Odluku o izmjeni i dopuni BudZeta za 2009. godinu
kojom se vrsi smanjenje Budzeta za 544.000 KM. Nakon Rebalansa, planirani prihodi i primici kao i
rashodi i izdaci Budzeta Opéine iznose 4.556.000 KM. Rebalans je obrazlozen smanjenjem prihoda za prva
tri mjeseca 2009. godine a posebno smanjenjem poreznih prihoda koji u ukupnim planiranim prihodima ¢ine
69%. Znatan pad je ostvaren kod poreza na dohodak i i prihoda od indirektnih poreza.

Uvidom u Godisnji iskaz o izvrSenju budzeta Opéine za 2009. godinu utvrdili smo sa su ukupni prihodi
i primici iskazani u iznosu od 3.637.256 KM i rashodi i izdaci 3.830.142 KM . Ne mozemo potvrditi da je
izvrSeno adekvatno prac¢enje Budzeta Opéine jer je Opcina sa 31.12.2009. godine iskazala deficit (visak
rashoda nad prihodima) u iznosu od 192.886 KM i time uvecala kumulirani deficit koji je u Bilansi stanja
Op¢ine sa 31.12.2009 godine iskazan u iznosu od 466.177 KM.

Opc¢insko vije¢e Opéine Novi Travnik je 21.04.2010. godine usvojilo Izvjecée/ izvjestaj o izvrSenju
prorac¢una/budzeta Opcine Novi Travnik za period 01.01 do 31.12.2009. godine.

Planiranje BudZeta vrsiti u potpunosti u skladu sa ¢Elanom 17. Zakona o budietima u FBiH te
prilikom sacinjavanja istog obavezno predvidjeti izvore finansiranja iskazanog deficita.

Dosljedno primjenjivati Zakon o budzietima u FBiH u dijelu koriStenja odobrenih sredstava samo do
visine utvrdene u njegovom Posebnom dijelu.

4.3 Prihodi i primici Opéine

Op¢ina Novi Travnik je u 2009. godini u Godisnjem iskazu o izvrSenju budzeta iskazala prihode i
primitke u ukupnom iznosu od 3.637.256 KM i isti su u odnosu na plan manje ostvareni za 918.744 KM ili
20% . U ukupnim prihodima, na prihode od poreza odnosi se 2.432.538 KM, neporezne prihode 861.304
KM, kapitalne primitke 24.155 KM i tekuce i kapitalne grantove iz inostranstva i sa ostalih nivoa vlasti u
iznosu od 319.259 KM.

U strukturi prihoda od poreza najznacajnije stavke odnose se na prihode od indirektnih poreza sa
Jedinstvenog racuna u iznosu od 1.641.046 KM, prihode po osnovu poreza na dohodak u iznosu od
377.300 KM te prihode od poreza na imovinu u iznosu od 353.049 KM. Raspodjela poreskih prihoda je
utvrdena Zakonom o pripadnosti javnih prihoda FBiH i SBZ/K.

U strukturi neporeznih prihoda najznacajnije stavke odnose se na prihode od nefinansijskih javnih
preduzeca i finansijskih javnih institucija u iznosu od 136.028 KM te na naknade i takse od pruzanja javnih
usluga u iznosu od 708.207 KM (od ¢ega prihodi od administrativnih op¢inskih pristojbi 207.380 KM,
prihodi od komunalne naknade 104.973 KM, prihodi po osnovu ostalih budzetskih naknada u iznosu od
123.443 KM i prihodi od posebnih naknada i taksi u iznosu od 272.411 KM.

Prihodi od nefinansijskih javnih preduzeca i finansijskih javnih institucija odnose se na prihode po
osnovu zemljisne rente, iznajmljivanje poslovnog prostora . Temeljem Pravilnika o nacinu uplate i kontroli
naplate neporeznih prihoda Opéine Novi Travnik, po ispostavljanju rjeSenja odnosno ugovora od strane
imovinsko pravne sluzbe, jedan primjerak istog se dostavlja u odjel za finansije gdje se vrsi knjigovodstveno
zaduZenje 1 pracenje naplate po istim. U prihodima po osnovu ostalih budzetskih naknada sadrzani su

prihodi po osnovu naknada za koriStenje gradskog gradevinskog zemljiSta i naknada za zauzimanje javnih
povrsina i komunalne naknade. Po ispostavljanju rjeSenja za ove prihode isti se dostavljaju u odjel za
finansije na knjigovodstveno evidentiranje i pracenje naplate po istim. Provedenom revizijom ovih prihoda
nisu utvrdene nepravilnosti.

Primljeni teku¢i grantovi iskazani su u iznosu od 319.259 KM i isti u ukupnim prihodima
uCestvuju sa 8,83%. Utvrdili smo da se teku¢i grantovi u iznosu od 251.664 KM odnose na kapitalne
grantove i to grant iz inostranstva u iznosu od 104.019 KM doznaéenu od ambasade Japana temeljem
ugovora sklopljenog izmedu ambasade Japana u BiH i Op¢ine Novi Travnik za implementaciju projekta
unapredenje vodo-snabdijevanja u podrucju Pecuja, grant od Kantonalnog ministarstva poljoprivrede,
vodoprivrede i Sumarstva u iznosu od 25.000 KM doznacen temeljem ugovora o zajedni¢kom finansiranju
1 izvodenju radova na rekonstrukciji glavnog vodovoda na potezu BNT-rezervoar Rosulje Opc¢ina Novi
Travnik po kojem Ministarstvo poljoprivrede, vodoprivrede i Sumarstva preuzima sporazumom dug opcine
prema izvodacu radova u iznosu od 25.000 KM, primljeni grant od Federacije BiH u iznosu od 120.423 KM
(50.000 KM za asfaltiranje lokalnih puteva po ugovoru iz 2008 godine i izgradnju vodovoda u Mjesnoj
zajednici Vodovod u iznosu od 70.423 KM). Takoder je iskazan tekué¢i grant od Kantona za prijevoz
ucenika u iznosu od 67.595 KM.

Knjigovodstveno evidentiranje grantova vrsiti u skladu sa Pravilnikom o knjigovodstvu budZeta u
FBiH prema njihovoj namjeni.

4.4 Rashodiiizdaci

U Godi$njem iskazu o izvrSenju budZeta Opc¢ine Novi Travnik rashodi i izdaci za 2009. godinu iskazani
su u iznosu od 3.830.142 KM (15% manje od plana), od ¢ega se na izdatke po osnovu bruto placa i naknada
troskova zaposlenih odnosi 1.118.947 KM, izdatke po osnovu doprinosa 95.652 KM, izdatke za materijal i
usluga 475.293 KM, izdatke po osnovu tekuéih grantova 989.037 KM, kapitalne grantove 483.737 KM,
izdatke po osnovu kamata 1.344 KM i izdatke za nabavku stalnih sredstava 203.275KM.

441 Bruto place i naknade zaposlenih

Bruto plaée zaposlenih u 2009. godini ostvarene su op¢ini U iznosu od 914.611 KM (Sto je manje od
plana za 6%). Place za 53 uposlenika obracunate su i isplacivane temeljem Pravilnika o radnim odnosima
drzavnih sluzbenika i namjeStenika u jedinstvenom op¢inskom organu uprave Opc¢ine Novi Travnik,
Pravilnika o pla¢ama drzavnih sluzbenika i namjestenika Opéine Novi Travnik, Odluke o utvrdivanju
platnih razreda i koeficijenata za place drzavnih sluzbenika i namjestenika u tijelima drzavne sluzbe Opcine
Novi Travnik. Na temelju navedenih akata nacelnik Op¢ine donosio je rjeSenja o visini koeficijenta za radno
mjesto a u skladu sa sistematizacijom. Osnovica za placu je u skladu sa Pravilnikom o placama drzavnih
sluzbenika i namjestenika Op¢ine Novi Travnik (¢1.3) utvrdena u iznosu od 60% prosjecne place u FBiH
prema posljednjem objavljenom podatku Federalnog zavoda za statistiku za posljednji kvartal. Placa
op¢inskog nacelnika isplacivala se temeljem Odluke OV-a o plaéi op¢inskog nacelnika sa koeficijentom
5,6. U Opéini je prosjecna isplacena placa iznosila 967 KM. Najniza isplacena pla¢a tokom 2009.god.
iznosila je 391,50 KM a najveca 2.093,80 KM.

Naknade troSkova uposlenih obracunavale su se u skladu sa Pravilnikom 0 naknadama i drugim
materijalnim pravima drzavnih sluzbenika i namjesStenika Op¢ine Novi Travnik koja nemaju karakter place.
Realizovane su u iznosu od 204.336 KM.

Naknade za ishranu isplacene su u iznosu od 112.115 KM u skladu sa Pravilnikom o naknadama 1
drugim materijalnim pravima drzavnih sluzbenika i namjestenika Opc¢ine Novi Travnik ( 2% od prosjecne
isplacene neto place u Federaciji do usvajanja Rebalansa Budzeta). Rebalansom Budzeta u maju 20009.
godine ove naknade su smanjene i do kraja godine isplacivale su se u iznosu od 8 KM dnevno.

Regres je isplacen u iznosu od 34.865 KM temeljem Zakljucka opéinskog nacelnika o isplati regresa za
godisnji odmor za 2009. godini. U skladu sa navedenim zakljuc¢kom regres se isplacivao u visini 70%
prosjecne place u Federaciji ili prosjecne place uposlenika za posljednja tri mjeseca ako je to za uposlenika
povoljnije i umanjen za 25%. Otpremnine su realizovane u iznosu od 16.745 KM, jubilarne nagrade u
iznosu od 5.329 KM, pomoc¢i u slucaju smirti i bolesti u iznosu od 14.641 KM 1 nisu utvrdene nepravilnosti.

4.4.2 lzdaci zamaterijal i usluge

Izdaci za materijal i usluge u GodiSnjem iskazu o izvrSenju budzeta Opcine Novi Travnik za 20009.
godinu, iskazani su u iznosu od 475.293 KM odnose se na : izdatke za putne troskove 8.803 KM , izdatke
za energiju 34.395 KM, izdatke za komunalne usluge 59.954 KM, izdatke za nabavku materijala 43.861
KM, izdatke za prijevoz i gorivo 6.655 KM , izdatke za tekuce odrzavanje u iznosu od 10.027 KM ,
ugovorene i druge usluge 299.082 KM te izdatke za kamate 12.317 KM.

Na poziciji izdataka za ugovorene usluge najvaznije stavke odnose se na izdatke za medije u iznosu od
15.563 KM, troskovi sponzorstva u iznosu od 14.850 KM, izdatke za reprezentaciju u iznosu od 12.717
KM, usluge primame zdravstvene zastite u iznosu od 30.000 KM, izdatke za rad komisija u iznosu od
34.044 KM, naknade vije¢nicima u iznosu od 74.440 KM, izdatke za ugovore o djelu u iznosu od 15.509
KM te ostale usluge u iznosu od 17.497 KM.

Izdaci po osnovu troSkova sponzorstva relizovani su temeljem ZakljuGaka opcinskog nacelnika i
odnose se na pokroviteljstvo medunarodnog djecjeg festivala, medunarodnog sajma ,,Dani maline* kao i na
izbor najboljeg sportiste Kantona.

Na ugovorenim uslugama iskazani su izdaci za ugovore o djelu u iznosu od 15.509 KM koji su
zakljucivani za poslove ispomo¢i u sredivanju katastra u sluzbi za imovinsko pravne i geodetske poslove i
katastar, i za poslove raznoSenja opomena pred tuzbu u sluzbi za finansije, privredu i razvoj. Uvidom u
dokumentaciju odabranu metodom uzorka vezanu za ove ugovore nismo konstatovali nepravilnosti. Na
sklopljene ugovore obra¢unavao se i uplaCivao porez a po zavrSetku posla podnoseni su izvjestaji o
izvrS§enom poslu.

Izdaci za privremene i povremene poslove realizovani u iznosu od 5.283 KM odnose se na naknade za 3
volontera, koji su tokom 2009.god. primljeni u Op¢inu u skladu sa Pravilnikom o radnim odnosima a
temeljem usvojenog Plana i1 Programa stru¢nog osposobljavanja pripravnika u sluzbama za opc¢u upravu
Op¢ine Novi Travnik.

Naknade vije¢nicima realizovane su u iznosu od 74.440 KM a temeljem Odluke op¢inskog vijeca o
finansiranju klubova vije¢nika i Odluke o visini naknada za iste. Isplate raznim komisijama realizovane suu
iznosu od 37.634 KM. Tokom 2009.godine Rjesenjem opcinskog nacelnika formirano je 10 komisija od
kojih se Cetiri finansiraju iz uplate stranaka a Sest komisija se finansira na teret Budzeta i za iste je iz
BudZeta isplaceno 14.784 KM (od ukupno izdvojenih sredstava za komisije). Po izvr§enom poslu komisije
su podnosile izvjestaj o radu.

Na ugovorenim uslugama knjiZeni su izdaci primarne zdravstvene zastite u iznosu od 30.000 KM . Ovi
izdaci odnose se na finansiranje Hitne medicinske pomo¢i temeljem kvartalnog fakturisanja od strane J.U.
Dom zdravlja u iznosu od 7.500 KM. Ova sredstva su Budzetom planirana na ovoj poziciji. Smatramo,
obzirom na njihovu namjenu, da su ista trebala biti planirana i knjigovodstveno evidentirana na poziciji
tekucih grantova u skladu sa Pravilnikom o knjigovodstvu budzeta u FBiH.

Planiranje izdataka po osnovu tekucih grantova vrsiti u skladu sa Analitickim kontnim planom
utvrdenim Pravilnikom o knjigovodstvu budzeta u FBiH.

44.3 Tekudi grantovi (transferi)

U Godisnjem iskazu o izvrSenju budzeta Opc¢ine Novi Travnik za 2009. godinu iskazani su tekuci
grantovi u iznosu od 989.037 KM Koji su u odnosu na plan manje ostvareni za 51.085 KM ili 5%. Isti se
odnose se na grantove drugim nivoima vlade iskazani u iznosu od 139.464 KM, grantove pojedincima
65.944 KM, grantove neprofitnim organizacijama 313.037 KM, subvencije javnim preduze¢ima 295.561
KM i subvencije privatnim preduze¢ima u iznosu od 175.031 KM.

U iskazanim grantovima drugim nivoima vlade najznacajniji iznos (129.647 KM) odnosi se na grant
mjesnim zajednicama za javnu rasvjetu. Ovaj grant Budzetom je planiran na poziciji grantovi mjesnim
zajednicama a uvidom u dokumentaciju utvrdili smo da se radi 0 obavezi prema Elektroprivredi HZ-HB po
osnovu ispostavljene fakture za javnu rasvjetu po mjesnim zajednicama. Knjigovodstveno evidentiranje kao
1 planiranje ovoga izdatka nije izvrSeno na osnovu uredne i vjerodostojne isprave utvrdene Uredbom o
raCunovodstvu budzeta u FBiH.

Grant pojedincima u iznosu od 43.800 KM odnosi se na date stipendije studentima na osnovu
provedenog konkursa za dodjelu opcinskih stipendija . Konkurs za stipendiranje u Skolskoj 2008/20009.
godini raspisan je 22.10.2008. godine a u Skolskoj 2009/2010 godini 28.10.2009. godine, nakon cega je
provedena procedura izbora u skladu sa Kriterijima za dodjelu stipendija redovnim studentima. Kriterijima
je utvrdeno da ¢e se u skolskoj 2008/2009 godini 1 2009/2010 dodijeliti po 30 stipendija za deset mjeseci,
da je visina stipendije 100 KM. Nakon provedenog Konkursa Komisija imenovana od strane nacelnika
Op¢ine je sacinila Izvjestaj o dodjeli stipendija 19.12.2008 godine za skolsku 2008/2009 godinu i
11.12.2009 godine za skolsku 2009/2010 godinu.

Na poziciji subvencije javnim preduze¢ima znaCajnu stavku predstavlja iznos od 155.434 KM koji se
odnosi na komunalne usluge JKP ,,Vilenica Cisto¢a‘“Novi Travnik temeljem sklopljenog ugovora izmedu
navedenog preduzeca i Opcine za odrzavanje javnih i zelenih povrSina u 2009 godini.

Subvencije za prijevoz daka odnose se na sredstva data privatnim preduze¢ima temeljem ugovora
sacinjenih nakon provedenih procedura utvrdenih Zakonom o javnim nabavkama u BiH za usluge prijevoza
daka osnovnih i srednjih skola Opéine Novi Travnik.

Na poziciji tekucih grantova neprofitnim organizacijama evidentirani su grantovi (planirani budzetom i
kao takvi usvojeni na Opéinskom vije¢u) za sportski savez, predskolske ustanove —djecji vrti¢i, kulturne
ustanove, transfer za parlamentarne politicke stranke. Grantovi raznim udruZenjima dodijeljeni su temeljem
zahtjeva a odobreni na osnovu zakljucka nacelnika bez posebno utvrdenih kriterija za njihovu dodjelu.

Donijeti pravila i kriterije raspodjele tekucih grantova i postupati u skladu sa istim u cilju dosljedne
primjene pravicnosti i transparentnosti dodjele sredstava sa pozicije tekucih grantova.

444  Kapitalni grantovi (transferi)

U Godi$njem izvjeStaju o izvrSenju budZeta Opéine Novi Travnik za 2009.god. kapitalni grantovi
iskazani su u iznosu od 483.737 KM a odnose se na kapitalne grantove mjesnim zajednicama u iznosu od
437.679 KM, pojedincima i neprofitnim organizacijama 46.058 KM.

U op¢ini je formiran tim za kapitalna ulaganja koji je u skladu sa usvojenim planom i programom
kapitalnih ulaganja sacinjavao listu prioriteta temeljem odredenih kriterija za koje nam nije prezentovana
dokumentacija o utvrdivanju istih.

Uvidom u dokumentaciju odabranu metodom uzorka vezanu za kapitalne grantove mjesnim
zajednicama konsatovali smo slijedece:

e Mjesnim zajednicama je temeljem dostavljenih zahtjeva doznaceno 33.261 KM za izgradnju
vodovoda u mjesnim zajednicama Centar 2 i Kalinska.

e Iznos od 229.794 KM utroSen je za asfaltiranje lokalnih puteva po mjesnim zajednicama (isto
pojasnjeno u tacki 4.6. Izvjestaja).

e lzgradnja vodovoda u mijesnoj zajednici Pecuj realizovana je iz donacije vlade Japana u iznosu od
104.207 KM. Za ove namjene Opéina je otvorila poseban transakcijski ra¢un i uvidom u isti utvrdili
smo da su sredstva u cijelosti realizovana.

e Iznos od 70.417 KM doznacen je MZ ,, Vodovod* za izgradnju vodovoda. Sredstva za ove namjene
doznafena su putem granta od strane Federalnog ministarstva poljoprivrede, vodoprivrede i
Sumarstva.

Uvidom u dokumentaciju vezanu za kapitalne grantove neprofirnim organizacijama utvrdili smo da se
iznos od 40.000 KM odnosi na grant neprofitnoj organizaciji za zbrinjavanje starijih osoba- kuca njege ,,
Starimo zajedno* i ista su planirana BudZetom.

Donijeti pisani akt o pravilima i kriterijima za dodjelu kapitalnih grantova.

4.5 Kapitalniizdaci i nabavke

Revizijom postupka javnih nabavki u Opéini Novi Travnik bile su obuhvacene nabavke koje su se
provodile tokom 2009.godine( odabrane metodom slucajnog uzorka) a sa ciljem utvrdivanja da li se
postupalo u skladu sa procedurama definisanim Zakonom o javnim nabavkama BiH. Opcina je usvojila
Pravilnik o postupku direktnog sporazuma, sacinila plan javnih nabavki a opcinski nacelnik je rjeSenjem
formirao Komisiju za javne nabavke sa mandatom od 4 godine. Uvidom u Pravilnik o postupku direktnog
sporazuma, konstatovali Smo da isti nije uskladen sa Izmjenama i dopunama Zakona o javnim nabavkama
u dijelu koji govori do koje vrijednosti nabavki se moze primjenjivati direktni postupak.

Izvrsili smo uvid u tekuée nabavke roba i usluga i to: zimsko odrzavanje lokalnih cesta ( 139.310 KM),
usluge prijevoza ucenika osnovnog obrazovanja na teritoriju op¢ine (33.118 KM), te nabavku loz ulja za
potrebe opéine (23.607 KM).

Takoder je izvrSen uvid i u dokumentaciju vezanu za kapitalne izdatke odnosno nabavku stalnih
sredstava Kkoja su u Godisnjem izvjestaju o izvrSenju budZeta op¢ine za 2009.godinu iskazana u iznosu od
205.297 KM ( nabavka automobila- leazing 50.905 KM, rekonstrukcija zgrade-izgradnja Salter sale 75.569
KM, nabavku dva racunara2.434 KM i nabavku namjestaja 1.136,15 KM.

Nabavke su izvrSene temeljem donesenih Odluka opéinskog nacelnika o pokretanju postupka. Komisija
za nabavke (imenovana od strane nacelnika u skladu sa ¢l.7 Zakona o javnim nabavkama) izvrsila je
verifikovanje i rangiranje prispjelih ponuda a na temelju prijedloga Komisije nacelnik je donosio odluke za
sklapanje ugovora sa najpovoljnijim ponudac¢ima. Medutim, niti za jednu provedenu nabavku nisu slali
izvjestaj Agenciji za javne nabavke $to nije u skladu sa clanom 41. Zakona o javnim nabavkama BiH niti su
u skladu sa ¢lanom 40. istog zakona objavljivali obavjestenje o dodjeli ugovora.

Usvojiti Procedure postupka nabavke roba, vrSenju usluga i ustupanju radova u skladu sa
Smjernicama za uspostavu i jacanje interne kontrole kod budZetskih korisnika koji ée regulisati
primjenu svih postupaka nabavki koji se mogu primjenjivati u skladu sa Zakonom o javnim
nabavkama BiH ( ne samo na direktni sporazum).

Postojeéi Pravilnik o postupku direktnog sporazuma uskladiti sa Izmjenama i dopunama Zakona o
javnim nabavkama BiH.

Postupati u cijelosti u skladu sa Zakonom o javnim nabavkama BiH te po zavrSetku postupka svake
nabavke slati izvjeStaj Agenciji za javne nabavke kako je to propisano ¢l.41 navedenog zakona a
obavjestenje o izboru dobaviljaca objavijivati u Sluzbenim novinama kako je propisano clankom 40.
istog.

4.6 Stalnasredstva

Na dan 31.12.2009. godine u bilansi stanja Op¢ine Novi Travnik iskazana vrijednost stalnih sredstava je
iznosila 4.539.070 KM a odnosi se na : zemljiste 1.547.039 KM, gradevine 2.896.534 KM, oprema 85.497
KM, osnivacka ulaganja 10.000 KM.

Uvidom u dokumentaciju utvrdeno je da je Op¢ina izvrsila popis imovine obaveza i potrazivanja na dan
31.12.2009.god. Komisija za popis formirana je RjeSenjem nacelnika, sa¢injene su popisne liste i Elaborat o
popisu koji je usvojen od strane nacelnika. Medutim Elaborat o popisu nije uraden u potpunosti u skladu sa
Pravilnikom o knjigovodstvu proracuna FBiH i Uredbom o racunovodstvu u FBiH jer ne sadrzi usporedne
vrijednosne pokazatelje iz kojih je vidljivo da stanje iskazano u knjigovodstvu odgovara stanju iskazanim
popisom. Na prijedlog komisije nacelnik je donio Zakljuak o rashodovanju neupotrebljivih stalnih
sredstava prema sacinjenoj specifikaciji u iznosu od 119.315,45 KM (radi se o namjestaju i racunarima) i
isto je evidentirano u knjigovodstvu. Komisija je zapisnicki konstatovala uniStenje rashodovane opreme.

Elaborat o popisu sacinjavati u cijelosti u skladu sa Pravilniku o knjigovodstvu budieta u FBiH i
Uredbe o racunovodstvu budieta u FBiH.

4.7 Kratkoro¢na potrazivanja irazgrani¢enja

U Bilansi stanja Opc¢ine Novi Travnik sa 31.12.2009. godine iskazana su kratkoro¢na potraZivanja u
iznosu od 182.267 KM. Ista se odnose na potrazivanja od pravnih lica (124.922 KM) od ¢ega potraZivanja
po osnovu zemljisne rente 123.025 KM i ostala potrazivanja u iznosu od 57.345 KM (od ¢ega sumnjiva i
sporna potrazivanja u iznosu od 44.15 KM) koja se odnose na potraZivanja po osnovu zakupa. Iskazana
potrazivanja od zemljiSne rente se odnose na 2008 i 2009. godinu i sa 31.12.2009 godine duznicima su
poslane opomene pred tuzbu. Uvidom u elaborat o popisu Komisije za popis imovine, potrazivanja i
obaveza utvrdili smo da je ista predlozila da sa kupcima koji ne izmire svoja dugovanja ne treba sklapati
nove ugovore, istima zabraniti dalje koriStenje javne povrSine i obustaviti izdavanje svih dokumenata
vezanih za koriStenje izgradenog objekta. Takoder smo utvrdili da je Sluzba za finansije, privredu i razvitak
14.12.2009. godine uputila Opc¢inskom pravobranilastvu dopis sa predmetima za utuZenje povjerilaca koji
nisu izmirili svoje obaveze po osnovu prihoda za zemljiSte i rentu po rjeSenjima iz 2008. godine na iznos od
16.013KM .

Utvrdili smo da je na potrazivanjima evidentirano i potrazivanje po Ugovoru o zakupu poljoprivrednog
zemljista iz 2004. godine sklopljenog (temeljem Odluke Op¢inskog vije¢a) izmedu Opéine Novi Travnik i
fizickog lica kao zakupca. Istim se u zakup daju nekretnine u drzavnom vlasni$tvu na 15 godina u svrhu
poljoprivredne obrade a visina godisnje zakupnine iznosi 1.600 KM. Obzirom da je Zakonom o
koncesijama Srednjobosanskog kantona utvrdeno da je predmet koncesija koristenje poljoprivrednog
zemljista, smatramo da je navedeno poljoprivredno zemljiSte trebalo biti dodijeljeno u skladu sa
procedurama utvrdenim navedenim zakonom.

Kratkorofna razgranicenja iskazana u Bilansi stanja sa 31.12.2009.godine iznose 110.863 KM
odnose se na nenaplacene prihode u iznosu od 168.490 KM i 47.628 KM na razgraniene rashode po
oshovu neizmirenih obaveza po osnovu doprinosa za penzijsko invalidsko osiguranje za period 1992- 1995.
godina.

Preispitati Ugovor o zakupu poljoprivrednog zemljiSta a davanje na koristenje poljoprivrednog
zemljiSta vr$iti u skladu sa procedurama utvrdenim Zakonom o koncesijama Srednjobosanskog
kantona.

4.8 Obaveze (kratkorocne i dugorocne)

Iskazano stanje kratkoro¢nih obaveza u Bilansi stanja Opéine Novi Travnik sa 31.12.2009 godine
iznosi 222.294 KM i odnosi se na kratkoro¢ne tekuce obaveze prama pravnim licima u iznosu od 220.930
KM i obveze prema fizickim licima u iznosu od 1.363 KM. Od evidentiranih neizmirenih obaveze prema
pravnim licima dio se odnosi na obaveze prema Elektroprivredi HZ-HB Sredi$nja bosna iz ranijeg perioda
U iznosu od 44.374 KM za koju se vodi sudski spor.

Obveze prema uposlenicima iskazane su u iznosu od 135.976 KM i odnose ne na neizmirene obaveze
za bruto placu za 12. Mjesec 2009. godine u iznosu od 84.405 KM i obaveze po osnovu penzijskog
invalidskog osiguranja iz perioda 1992-1995 godina u iznosu od 47.628 KM i isti su usaglaseni sa PIO.

Kratkoro¢na razgranicenja iskazana u iznosu od 319.140 KM a odnose se odloZene prihode iz osnova
pogresno uplacéenih sredstva od Kantona Sredi$nja Bosna u iznosu od 122.597 KM (porez od nepokretnosti),
odlozene prihode iz osnova se sredstava za Civilnu zastitu u iznosu od 115.011 KM, odloZene prihode iz
osnova primljene donacije iz Federacije za izgradnju vodovoda za naselje Orasac 25.000 KM i ostali
razgraniceni rashodi u iznosu od 30.874 KM.

Dugorocne obaveze iskazane su po osnovu dugoro¢nih kredita u iznosu od 422.211 KM. Odnose se na
obaveze prema preduzeéu “Rudnici gipsa ” d.d. Donji Vakuf u iznosu od 385.076 KM (temeljem Ugovora
iz 2007. godine u iznosu od 550.000 KM i Aneksa ugovora iz 2008 godine u iznosu od 264.896 KM o
izvodenju radova na asfaltiranju lokalnih cesta u Novom Travniku ) i obaveze prema domac¢im finansijskim
institucijama ASA Abanka leasing d.0.0. Sarajevo u iznosu od 37.135 KM (temeljem Ugovora o
finansijskom leasingu pokretnina- motorno vozilo od 21.08.2009. godine).

Temeljem Odluka Op¢inskog vijeca (16.11.2007 i 28.07.2008. godine) o kreditnom zaduzenju Op¢ine
Novi Travnik kod poslovne banke ili izvodaca radova na period do do tri godine u svrhu sanacije,
rekonstrukcije i izgradnje lokalnih puteva na podru¢ju Opcine, Op¢ina je sklopila ugovor sa izvodacem
radova ,, Rudnici gipsa“ (odabranog na tenderu) i Aneks ugovora u 2008.godini sa obavezom placanja u 36
rata koje su bile uslov tendera. Obzirom da se cijeli projekt zasnivao na sufinansiranju od strane mjesnih
zajednica na podrucju Opcine Novi Travnik, Op¢ina je sa istima sacinila ugovore. Po ispostavljanju kona¢ne
situacije izvodaca radova po dionicama puteva, Opcina je istu knjigovodstveno evidentirala na kapitalnom
grantu i obavezama prema izvodacu radova (za rate u tekucoj godini) i na dugoro¢nim razgrani¢enjima i
dugoro¢nim kreditima (za rate koje dospijevaju u naredne dvije godine). Ovakav nain evidentiranja
dugorocnih obaveza nije u skladu sa ¢l. 34 Pravilnika o knjigovodstvu budzeta u FBiH kojim je regulisano
da se na dugoro¢nim obavezama evidentiraju obaveze koje dospijevaju u roku duzim od godine kao i
obaveze Ciji preostali rok traje kra¢e od godine dana a izvorno su formirane sa ugovorenim rokom duzim od
godine. Kapitalni grant za ove namjene je BudZzetom za 2009 godinu planiran kao kapitalni grant za mjesne
zajednice. Isto tako u finasijskim izvjestajima Opcine za 2009. godinu isti je iskazan na poziciji kapitalni
grantovi drugim nivoima vlasti- mjesnim zajednicama u iznosu od 229.794 KM. Odgovorni u Op¢ini
objasnjavaju ovakav nacin knjigovodstvenog evidentiranja ¢injenicom da su lokalni putevi ( u skladu sa
Zakonu o cestama u FBiH) javna dobra u op¢oj upotrebi, da se na njima ne moZe sticati pravo vlasniStva
niti druga prava po bilo kojoj osnovi i da ih ne vode na stalnim sredstvima. Medutim, planiranje i
knjigovodstveno evidentiranje kapitalnih grantova za mjesne zajednice (koje taj grant nisu ni dobile niti su
trebale dobiti jer su konacne situacije ispostavljane od strane izvodaca radova na Opc¢inu a sa kojima je
Op¢ina i sklopila ugovor), nije u skladu sa Uredbom o racunovodstvu budzeta u FBiH kojom je utvrdeno da
se unos podataka u raCunovodstvene knjige =zasniva na urednim i vjerodostojnim knjigovodstvenim
ispravama. Takoder, misljenja smo da je Opc¢ina ova ulaganja mogla knjigovodstveno evidentirati na
poziciji investicija u toku dok se ne nade kona¢no rjeSenje ko i na koji na¢in treba knjigovodstveno
evidentirati ulaganja u puteve na lokalnom nivou. Utvrdili smo da je nacelnik Opéine Novi Travnik
14.12.2009 godine formirao posebnu Komisiju za popis opéinske imovine. Zadatak komisije je da izvrsi
popis ¢jelokupne imovine Opéine Novi Travnik koja se vodi u posjedovnim listama u katastru koja se nalazi
U posjedu i koristenju javnih preduzeéa i ustanova kojima je Opéina osniva¢ i eventualno druge
neevidentirane imovine, da utvrdi trenutni status, procjeni vrijednost imovine, da prijedloge za eventualna
brisanja iz evidencije i druge radnje u cilju dobivanja ta¢nih podataka o op¢inskoj imovini. Komisija ima tri
¢lana. Komisija treba po zavrSetku svoga posla dostaviti izvjeStaj op¢inskom nacelniku. Do zavrSetka nase
revizije navedena komisija nije zavrSila sa radom iako je u rjeSenju o formiranju bio naveden rok najkasnije
do 31.03.2010.godine.

U skladu sa Ugovorom po oshovu finansijskog lizinga trajanje lizinga je 60 mjeseci i prema otplathom
planu zadnja rata dospijeva 03.05.2012. godine. Rate se uredno otplacuju.

Dugoro¢na razgranifenja u iznosi od 362.739 KM odnose se na razgrani¢ene rashode po osnovu
dugorocnih obaveza vezano za asvaltiranje lokalnih cesta.

Dugorocne obaveze vezano za izvodenje radova na asfaltiranju lokalnih cesta knjigovodstveno
evidentirati u skladu sa clanom 34 Pravilnika o knjigovodstvu budZeta u FBiH.

Unos podataka u racunovodstvene knjige koji se odnose na kapitalne grantove mjesnim zajednicama
za asfaltiranje lokalnih puteva vrsiti na temelju uredne i vjerodostojne knjigovodstvene isprave u
skladu sa Uredbom o racunovodstvu budZeta u FBiH.

Na temelju IzvjeStaja Komisije za popis opdinske imovine i izvrSene procijene iste, investiciona
ulaganja u lokalne puteve knjigovodstveno evidentirati na investicijama u toku.

lzvjesée o reviziji financijskih izvje§éa Opéine Novi Travnik za 2009.g 10



@) Ured za reviziju institucija u FBiH

5. KOMENTAR

Op¢ina Novi Travnik, u ostavljenom roku, ocitovala se na Nacrt izvjeStaja o reviziji finansijskih
izvjestaja Opcine Novi Travnik za 2009.godinu, dopisom broj 01-49-208/10 od 04.08.2010.godine. U
oéitovanju su data odredena pojasnjenja i sugestije vezeno za dijelove tacaka 4.4.3 (Tekuéi grantovi) i 4.5
(Kapitalni izdaci i nabavke) Nacrta izvjeStaja. Iste nismo prihvatili jer nisu data adekvatna obrazlozenja i
nije prilozena relevantna dokumentacija u odnosu na dokumentaciju sa kojom je tim za reviziju vec¢
raspolagao i koja bi uticala na izmjenu datih nalaza.

Rukovoditelj sektora za financijsku reviziju: Voda tima:
Anica Pudar, dipl. oec. Jadranka Novak, visi revizor,dipl. oec.
Clan tima:

Dubravka S. Barbarié, revizor,dipl. oec.
Vedran Zovko, pomo¢nik revizora

Prilog br. 1.
lzvrSenje budzeta/proraduna Opéine Novi Travnikza 2009. godinu
u KM
Proraé . - . IzvrSenje 2ot =
Cto Vrsta rashoda roracun za 2009. Rebalans Prorgcuna Operativni Proracun Proracuna lzvrSenje proracuna
Godinu za 2009.godinu za 2009. god. za 2008. god
za 2009. g.
1 2 3 4 5 6 7
710000 | Prihodi od poreza 3.073.000 2.488.995 2.488.995 2.432.538 2.810.576
720000 | Neporezni prihodi 1.273.000 1.161.000 1.161.000 861.304 1.119.185
730000 | Tekuée potpore 154.000 366.005 366.005 319.259 156.528
811000 | Kapitalni primici 600.000 540.000 540.000 24.155 190.674
812000 | Kapitalne potpore 0 0 0 0
813000 | Primljne otplate danih zajmova 0 0 0 0
780000 | Prihodi iz proracuna 0 0 0 0
Ukupno prihodi i primici 5.100.000 4.556.000 4.556.000 3.637.256 4.276.963
611000 | Placée i naknade zaposlenih 1.532.470 1.166.180 1.166.180 1.118.947 1.075.069
611100 | Bruto place i naknade 1.088.570 975.960 975.960 914.611 696.059
611200 | Naknade troSkova zaposlenih 443.900 190.220 190.220 204.336 379.010
612000 | Doprinosi poslodavcai ostali doprinosi 116.240 100.550 100.550 95.652 78.557
612100 | Doprinosi poslodavca 116.240 100.550 100.550 95.652 78.557
613000 | lzdaci za materijal i usluge 466.350 502.860 502.860 475.293 400.826
613100 | Putni troSkovi 20.550 18.050 18.050 8.803 14.522
613200 | lzdaci za energiju 42.000 42.000 42.000 34.394 46.516
613300 | lzdaci za komunalne usluge 61.500 60.500 60.500 59.954 60.577
613400 | Nabavka materijala 45.900 45.900 45.900 43.861 44.115
613500 | lzdaci za usluge prijevoza i goriva 14.400 14.400 14.400 6.655 4.726
613600 | Unajmljivanje imovine i opreme 0 0 0 200 500
613700 | lzdaci za tekuée odrzavanje 11.250 11.250 11.250 10.027 5.704
613800 | lzdaci za osig., bankarske usluge i pl. pr. 14.000 14.000 14.000 12.317 11.164
613900 | Ugovorne usluge 256.750 296.760 296.760 299.082 213.002
614000 | Teku¢i transferi 1.224.800 1.040.122 1.040.122 989.037 1.071.024
614100 | Grantovi drugim nivoima 194.000 179.122 179.122 139.464 139.086
614200 | Grantovi pojedincima 138.000 111.000 111.000 65.944 82.758
614400 | subvencije javnim poduze¢ima 391.000 316.000 316.000 295.561 436.192
614300 | Grantovi neprofitnim organizacijama 401.800 334.000 334.000 313.037 319.037
614500 | Grantovi privatnim poduzec¢ima 100.000 100.000 100.000 175.031 93.951
615000 | Kapitalni grantovi 597.100 724.105 724.105 483.737 720.432
615100 | Kapitalni grantovi drugim nivoima viade 500.000 627.005 627.005 437.679 586.087
615200 | Kapital.grant.pojedincima i neprofitnim organizacijama 97.100 97.100 97.100 46.058 134.345
616000 | lzdaci za kamate i ostale naknade 0 0 0 1.344 0
616300 | Kamate na domace pozajmljivanje 0 0 0 1.344 0
68 | Doznake nizim potroSackim jedinicama 499.000 431.773 431.773 462.857 472.241
821000 | lzdaci za nabavku stalnih sredstava 600.000 540.000 540.000 203.275 450.698
821100 | izdaci za nabavku zemljiSta 20.000 0 0 0 20.000
821300 | Nabavka opreme 110.000 70.000 70.000 29.756 38.813

821500 | Nabavka sred.u obliku prava opreme 150.000 130.000 130.000 54.328 66.063
821600 | rekonstrukcija i invest.odrza. 320.000 320.000 320.000 119.191 345.822
Ukupno rashodi i izdaci 5.489.333 4.505.590 4.505.590 3.830.142 4.268.847

